
 
 
 
 
 
 
Uumisaarisarnerup mittatiginnittarnerullu akiorniarnerannut politikki 
 
Uumisaarinerit mittatiginninnerillu qanorluunniit ikkaluartut Royal Greenlandimit 
akuersaarneqarsinnaanngilluinnarput. Uumisaarinerit mittatiginninnerillu 
pinngitsoortinniarlugit taakku qaammarsaavigineqarnissaat ukkatarineqarnissaallu 
politikkimi matumani siunertarineqarpoq. 
 
Sulisoq imminut illersoriarsinnaanani inummit ataatsimit imaluunniit arlalinnit 
narrujuumminartumik mamiatsaammernartumilluunniit pissusilersorfigineqaraangat 
mittatiginninnermik taaneqartarpoq. 
 
Sulisumut kinaassusersiornermik, nikanarsaanermik, sioorasaarinermik 
nukillaarsaanermillu siunertalimmik sulisumut suleqatigiiaanulluunniit ataavartumik 
peqattaartumilluunniit naleqqutinngitsumik pissusilersortoq uumisaarinermik 
taaneqartarpoq. Sulisut assersuutigalugu inuiaassusertik, upperisartik, isummatik, 
suiaassusertik, katissimanertik, ukiutik, politikkikkut inissisimanertik, sumiuunertik, 
innarluuteqarnertik, peqqissutsikkut inissisimanertik imaluunniit atoqatigeeriaasertik 
tunngavigalugit uumisaarneqarlutillu mittatigineqarsinnaasarput. 
 
Pitsaaliuineq 
Royal Greenlandimi sulisut kikkulluunniit uumisaarinertaqanngitsumik 
mittatiginninnertaqanngitsumillu suliffimmi atukkat pitsaasuunissaannut 
akisussaaqataapput. 
 
Aqutsisut sulisut ataasiakkaat pingaartinneqarnissaat ataqqineqarnissaallu 
qulakkeerumallugit suliffimmi atukkat pitsaasuunissaannik qulakkeerinninnissaminnut 
immikkut akisussaaffeqarput. Aaqqiagiinngissuteqartoqaraangat uumisaarisoqartarnera 
mittatiginnittoqartarneralu akiorniarlugit suliffeqarfimmi tamatigut 
oqaloqatiginnittassapput, oqaloqateqartassapput iliuuseqartassallutillu. Aqutsisut 
ataatsimoortitsinermik inunnillu ataasiakkaanik immikkoortitsisoqartannginnissaanik 
arajutsisimasaqassanngillat aammalu sulisut kikkulluunniit susassaqartitsinerni 
assigiimmik atugassaqartitaallutik peqataasinneqartarnissaannik 
qulakkeerinnittassapput. 
 
Uumisaarisoqarsimatillugu mittatiginnittoqarsimatillugulu aqutsisut sulisut 
ikiorneqarnissamut periarfissaat pillugit erseqqissumik ilisimatitsissuteqartassapput, 
taamatuttaaq ajornartorsiutip iliuuseqarfigineqarnissaanut tamatigut 
akisussaasuusassapput. 
 
Sulisut sulinermi atukkat pitsaasuunissaannut ikorfartueqataasassapput, tamatumani 
sulisut ataasiakkaat pingaartinneqarlutillu ataqqineqassallutik. Sulisut 
mittatiginnittoqartillugu tusaanngitsuusaarinneqqusaanngilluinnarput, soorluttaaq 
ilatsiinnarneq mittaginneqataasutut isigineqartartoq. Taamatuttaaq 
mittatiginnittoqarsimagaangat uumisaarisoqarsimagaangalluunniit aqutsisoqatigiinnut 
tamatigut nalunaarutigineqartassaaq.   
 
Uumisaarisarisarnerup mittatiginnittarnerullu akiorniarnerannut politikki Royal 
Greenlandimut tamarmut atuuppoq. 

